
Schnitzelbank Gruppe 2
Ei du schöne ……………

Es bruucht über jede Chopf es Dach,
doziert de Jost, als Maa vom Fach.

Chauft es Huus – verkauft denn zwei,

freut sich uf es neu’s Dahei.

Nei sait d’Irene, s’isch kei Spass,

Jetzt sitzed s’Jude uf der Stråss.

E Wirtin blond – als Choch en Schwarze,

en neue Start – so cha’s nöd harze.

Im Hirsche tüend’s – mo –bi –li –siere,

am Jåhrmärt mit – viel Speed brilliere.

Viel verdient und – nåchher g’schlosse,

isch s’Pulver ächt – bereits verschosse?

Wenn’d wotsch go – schniide diini Haar,

denn wartisch lang – mit Päch es Jahr.

Wäg dem muesch du – dich nümm empöre,

statt zwee, jetzt siebe – Starcoiffeure.
Trotz Stress, Termindruck – und bla, bla,

bim René chunn’sch jetzt – früehner draa!

Vernetzt, als Trend und – schnell muesch dänke,
der G’meindråt tuet sich – s’Hirn uusränke.

Zum Glück hät Ziit - en  Architekt,

der G’meindråt bringt – es Schuelprojekt.

So under Ziitdruck – en Skandal,

Am Bürger bliibt – kei and’ri Wahl.
Vor guet z’wänz’g Jåhr – händ mir scho ‘mal,

brichted då – vom gliiche Fall.

S’hät doz’mal au – de Gliichi troffe,

mir händ dänn g’meint – er sigi b’soffe.

S’isch nöd so g’sii – jetzt isch’s bewiese,

Dä Schmuki güllnet-  lieber d’Strass als d‘Wiese
En frische Wind – en neue Ton,

de Güsel chunnt – uf de Balkon.
Vom Ludi g’schribe – mega-toll.
Es Wohnigsabnahm – protokoll,

Für alti Lüt spielt Rolf – de Trainer,

üebt s’Deckel lupfe – vom Container!

E Flamme schön, als - Firmelogo,

z’Kaltbrunn da, und – nöd in Togo.

Vom Selm als Heizigs – konstruktör,

Als Wink für üse Dorf – scharmör.

E neui Flamme bruucht – viel Schnuuf,

hänk Sie nöd g’rad am – G’meindshuus uuf.

Bü – Bü – Bü – Bü – Bündnerfleisch,

en Spruch vom Merz – wie’d sicher weisch.

Prost – Prost – Prost – Pros - ti-tution,

z’I – ta – li – e , - es isch en Hohn.

Mit Meitli triibt’s – mal mit – mal ohni,

der Be – Be – Be – Be – Berlusconi.

Ihr wüssed mee jetzt – mached’s guet,

ume gönd mir – mit em Huet.

Euro, Dollar, - s’isch üüs gliich,
vo beidem wir’sch hüt – nümme riich.

Lang in Sack mit –diine Pfote,

am liebschte händ mir – grossi Note!

